
ABSTRAK 

 

Kajian ini bertujuan untuk mengkaji dan menganalisis keberkesanan pengajaran dan 

pembelajaran  menggunakan pendekatan visual semasa proses pengajaran dan 

pembelajaran dalam meningkatkan  kreativiti  murid cacat pendengaran. Pendekatan 

visual digunakan untuk memberi kefahaman yang jelas kepada murid cacat pendengaran 

yang melibatkan penggunaan modul yang dihasilkan berunsur grafik, objek sebenar dan 

bahan multimedia. Kajian ini juga melihat peningkatan kreativiti murid cacat 

pendengaran setelah menggunakan modul yang berasaskan pendekatan visual yang 

terdapat di dalamnya elemen bahasa seni visual dan kaedah pengajaran.  Kajian gabungan 

kualitatif dan kuantitatif ini menggunakan reka bentuk kajian kes instrumental. Sampel 

kajian terdiri daripada enam orang murid cacat pendengaran dan empat orang guru seni 

visual di Sekolah Pendidikan Khas Selangor Seksyen 18, Shah Alam.   Data temubual dan 

pemerhatian diuruskan dalam bentuk rumusan manakala data tugasan dan foto visual 

diuruskan dengan menggunakan perisian SPSS 17.0 bagi ukuran kecenderungan 

memusat.  Teori Kecerdasan Pelbagai dan Teori Kreativiti berpandukan Model Proses 

Kreatif Terarah digunakan dalam pendekatan ini.  Hasil analisis SPSS 17.0 mendapati 

min pencapaian menggunakan pendekatan visual sifgnifikan min tugasan 4 iaitu 3.0000 

(+) lebih tinggi daripada min tugasan 1, 2 dan 3 iaitu julat min 0.6667(+). Hasil analisis 

SPSS 17.0 mendapati,  tugasan yang di hasilkan murid yang menggunakan pendekatan 

visual menunjukkan keberkesanan signifikan meningkat dengan penggunaan pendekatan 

visual semasa pengajaran dan pengajaran. Kajian menunjukkan modul yang dihasilkan 

dalam pendekatan visual dapat membantu murid  cacat pendengaran meningkatkan hasil 

tugasan di dalam kelas. 

VISUAL APPROACH TO ENHANCE CREATIVITY OF HEARING IMPAIRED 

PUPIL IN PENDIDIKAN SENI VISUAL SUBJECT. 

 

ABSTRACT 

 

This research is intended to study and analyze the effectiveness of the teaching and 

learning using the visual approach in the process of teaching and learning to increase the 

level of creativity in students with hearing disability. Visual approach was employed to 

provide a clear understanding to students who are having hearing disability.  The 

approach involves the usage of modules that having attributes such as graphic, real object 

and multimedia. This research also investigated the increment in creativity among the 

students after using the application of the module that based on the visual approach in 

which it consists of the visual arts language and teaching methodology. The combination 

of qualitative and quantitative aspects of the instrumental cases has been reviewed.  The 

research sample consists of six subjects with hearing disability and four teachers involved 

in visual art teaching at Sekolah Pendidikan Khas Selangor Seksyen 18, Shah Alam. The 

data used is based on observation, interview, assignment and photographs.  The data from 

the interview and observation have been complied in a summary whereas, the data 

gathered from the assignment and photographs have been formatted in SPSS 17.0 format 

to measure the tendency of converging. Multiply Intelligence Theory and Creativity 

Theory based on the Model Proses Kreatif Terarah has been used in this approach. he 

analysis found that the mean achievement SPSS 17.0 using visual approach sifgnifikan 4 

min assignment of 3.0000 (+) higher than the mean of tasks 1, 2 and 3 of the range of 

0.6667 min (+). The analysis found that SPSS 17.0, a task that produced students who use 

visual approach showed significant effectiveness increases with the use of visual 

approach during teaching and learning  This research showed the module that has been 

developed involving the usage of visual approach for students with hearing disability 

could enhance their assignments outcomes in the classroom. 

BAB I 

 

 

 

PENDAHULUAN 

 

 

 

 

1.1 PENGENALAN 

 

Di dalam era globalisasi ini, pendidikan merupakan elemen terpenting dalam keperluan 

hidup manusia sejagat sama ada formal ataupun tidak formal. Akta pendidikan (1996) 

Pindaan Tahun 2002 yang dinamakan Perintah Pendidikan (Pendidikan Wajib) 2002 

melaksanakan pendidikan wajib di peringkat sekolah rendah berkuatkuasa 1 Januari 

2003. Ini bermaksud murid kelainan upaya juga wajib dalam mendapatkan pendidikan. 

Ia bukan sahaja dibincangkan di Malaysia namun dibincangkan di peringkat global. 

Menurut Pendidikan untuk Semua (EFA) Laporan Pemantauan Global, yang diterbitkan 

oleh UNESCO (2006), ia menggariskan matlamat iaitu mencapai kesetaraan peluang 

pendidikan dan persamaan hak dalam pendidikan pada tahun 2015. 

Berikutan dari itu, Pendidikan Seni juga berjaya mencuri tempat di mata dunia, 

Seminar Pendidikan Seni Antarabangsa dengan tema “Building Creative Capacities for 

the 21st Century Lisbon”, UNESCO (2006 ) di bawah naungan UNESCO diadakan khas 

untuk Pendidikan Seni di mana  terkandung di dalamnya satu rangka kerja teori dan 

praktikal yang penting iaitu “Jelajah Seni untuk Pendidikan” atau “ Road Map” di mana 

di dalamnya terdapat matlamat pendidikan seni antaranya ialah berkaitan “Pendidikan 

Seni untuk semua”. Perisytiharan dalam konvensyen antarabangsa bertujuan untuk 

memberikan setiap orang peluang dalam kehidupan seni dan budaya. Ia menggariskan 

Pendidikan Seni adalah hak asasi manusia sejagat, untuk semua pelajar, termasuk mereka 

yang sering dikecualikan daripada pendidikan, seperti pendatang, kumpulan minoriti 

budaya, dan “orang kurang upaya”. Penyataan ini diperakui dalam Deklarasi Hak Asasi 

Manusia Sejagat mengenai hak asasi manusia dan hak kanak-kanak. “Perkara 27, setiap 

orang berhak secara bebas mengambil bahagian dalam kehidupan kebudayaan 

masyarakatnya, menikmati kesenian dan berkongsi dalam kemajuan sains dan 

faedahnya”  

 

Berdasarkan data Jabatan Pendidikan Khas, ini ialah bilangan murid Pendidikan 

Khas bermasalah pendengaran pada tahun 2007. Walaupun bilangan mereka kecil namun 

mereka juga mengikuti pendidikan sama seperti murid-murid lain termasuk mata 

pelajaran pendidikan seni. 

Jadual 1.1   

Bilangan Murid Pendidikan Khas Bermasalah Pendengara Program pendidikan khas 

bermasalah pendengaran 

________________________________________________________________________ 

   2003  2004  2005  2006  2007 

Bil. Murid SPSK 1717  1589  1574  1437  1564 

Bil Murid Integrasi 429  416  636  389  711 

Jumlah   2146  2005  2210  1826  2275 

 

 

Walaupun bilangan mereka kecil namun kebajikan mereka di pandang serius oleh 

semua pihak. Murid cacat pendengaran biasanya mempunyai masalah dalam komunikasi 

dan bahasa. Menurut Mohd Salleh (1999), murid cacat pendengaran ialah murid yang 

tidak dapat berinteraksi atau berkomunikasi dengan orang lain secara normal kerana 

mereka tidak boleh mendengar. Walaupun mempunyai kecacatan pendengaran namun 

mereka tetap perlu meneruskan kehidupan dan persekolahan. Hamdi (2010) menyatakan 

komunikasi amat penting dalam pendidikan. Sebahagian besar daripada tatacara 

pengajaran dan pembelajaran merupakan aktiviti yang melibatkan proses komunikasi 

untuk menyampaikan maklumat. Komunikasi yang dikatakan ini melibatkan semua 

pelajar tidak kira apa kecacatan yang dialami mereka. KPM telah mengggunakan 

pendekatan komunikasi seluruh dalam pendidikan kanak-kanak cacat pendengaran 

dengan mengeluarkan pekeliling penggunaan (BMKT) di sekolah melalui surat siaran 

untuk mengumumkan penggunaan (BMKT) di Malaysia bagi mengatasi masalah 

komunikasi antara murid cacat pendengaran dengan dunia luar. 

Sumber : Maklumat Pendidikan Khas 2007 

Komunikasi dan bahasa amat berkait rapat antara satu sama lain. Rohani (2001), 

menyatakan bahawa bahasa membantu kanak-kanak membentuk idea, Choong (2008), 

alat kepada perkembangan kendiri dan sosial, Martin (2009), membentuk hubungan sosial 

dan amat dekat dengan pemikiran. Atkinson, Richard, Smith & Bem (2001) menyokong 

kenyataan ini dengan menyatakan anak-anak harus menguasai semua tingkat bahasa 

untuk mengekspresikan fikiran dan barulah boleh mengkomunikasikan fikiran kepada 

perkara yang difikirkan termasuklah dalam membina kreativiti dalam menghasilkan hasil 

seni. Ia menyatakan tentang murid cacat pendengaran perlu menguasai bahasa samada 

bahasa visual atau lisan bagi membina kefahaman dalam menghasilkan sesuatu karya seni 

yang kreatif. 

 

Pendekatan visual merupakan komunikasi antara murid cacat pendengaran dalam 

menerima dan mendapat maklumat yang disalurkan dalam proses pengajaran dan 

pembelajaran. Pendekatan visual ialah pendekatan yang menggunakan elemen visual 

sebagai asas utama iaitu penggunaan deria mata untuk mendapat kefahaman yang jelas 

tentang pengajaran yang ingin disampaikan. Kebiasaannya pendekatan menggunakan 

bahan maujud yang dapat dilihat oleh murid seperti nota, carta, slaid persembahan atau 

gambar. Pendekatan visual memainkan peranan yang besar dalam membina kefahaman 

berbahasa terutama yang melibatkan pendidikan seni. Daya pengamatan atau visual amat 

penting dalam menghasilkan sesuatu karya. Murid cacat pendengaran mempunyai 

kemahiran yang kuat dalam visual. Safarihairol (2007) menyatakan dalam kajiannya, 

seorang professor universiti dari Purdue menjalankan projek animasi komputer dan visual 

realiti untuk mengajar kanak-kanak cacat pendengaran. Mereka percaya guru yang tidak 

mahir dalam bahasa isyarat dapat menyampaikan maklumat yang tepat mengenai konsep 

melalui karektor animasi. Melalui kajian ini juga dapat dilihat pendekatan visual 

memainkan peranan yang penting dalam membina kefahaman murid cacat pendengaran. 

Keberkesanan penggunaan media (visual) diperlukan dalam mengajar murid cacat 

pendengaran. 

 

Menurut Vygotsky, alat  yang digunakan dalam sesuatu budaya atau cultural tools 

seperti bahasa, media, televisyen dan komputer memainkan peranan yang  sangat penting 

dalam meningkatkan komunikasi , pembelajaran dan pemprosesan  pemikiran manusia ke  

tahap yang lebih tinggi (Stateuniversity.com, 2013). Kassim (2009) menyatakan 

penggunaan media menggerakkan pelajar secara aktif, guru akan dapat mengesan 

kemajuan mereka apabila pengajaran dilakukan dengan menggunakan media. 

 

Schirmer (2001), berpendapat kanak-kanak melaksanakan aktiviti dalam  

Pendidikan Seni Visual sebagai cara untuk meningkatkan perkembangan kreativiti. 

Bidang seni visual sewajarnya diimplementasi dengan lebih giat menerusi pengajaran dan 

pembelajaran di bilik darjah kerana bakat kanak-kanak dalam bidang tersebut perlu 

dilatih supaya lebih mahir dan dapat menanam minat dan meningkatkan kreativiti dalam 

bidang seni visual. 

 

 Laporan kepada Presiden dan Kongress Amerika Syarikat bertajuk “To Imrove 

Learning”(1970) ada menyatakan dalam Kassim (2009) muka surat 98: 

“…Teknologi pengajaran bukan semata-mata sebagai pengantara atau 

alat tetapi lebih dari itu, ia adalah satu cara sistematik mereka bentuk, 

melaksana dan menilai proses pengajaran dan pembelajaran secara 

total mengikut objektif-objektif yang khusus berdasarkan kajian 

pembelajaran dan komunikasi manusia, serta menngunakan komunikasi 

sumber-sumber manusia dan bukan manusia untuk menghasilkan 

pengajaran yang lebih berkesan.” 

 

Kenyataan ini memberi impak yang besar  dalam meningkatkan mutu pengajaran 

memerlukan perancangan yang sistematik dengan menggunakan komunikasi yang 

bersesuaian. Manakala Eko (2013) menyatakan ilustrasi visual memainkan peranan yang 

amat penting dalam strategi pembelajaran. Komunikasi yang melibatkan visual akan 

memberi impak yang lebih besar kepada murid cacat pendengaran dalam pembelajaran 

agar pembelajaran menjadi lebih aktif dan bermotivasi. 

 

Choong (2008) menyatakan bahawa setiap individu mempunyai pelbagai 

kecerdasan yang dimanifestasikan pada tahap yang berbeza-beza. Setiap orang 

mempunyai profil kecerdasan yang pelbagai seperti yang dinyatakan dalam Teori 

Kecerdasan Pelbagai. Kecerdasan visual spatial ini berkaitan dengan ruang, ia 

menitikberatkan tentang visual semasa proses pengajaran dan pembelajaran. Bagi murid 

cacat pendengaran elemen visual memainkan peranan yang amat besar dalam kehidupan 

mereka kerana mereka banyak menggunakan deria visual.  

 

Bagi membantu murid cacat pendengaran ini, pendekatan yang sesuai amat 

diperlukan agar mereka memahami apa yang dipelajari dalam proses pengajaran dan 

pembelajaran. Kefahaman mereka kepada pengajaran akan memberi peluang kepada 

murid cacat pendengaran mengaplikasi apa yang dipelajarinya. Jadi, di sini kita akan 

mengetahui adakah kreativiti mereka akan meningkat selari dengan kefahaman mereka 



24 

 

terhadap pembelajaran dengan dibantu oleh pendekatan yang sesuai iaitu pendekatan 

visual. 

1.2 ANALISIS AWAL 

 

Sebuah kajian analisis awal dijalankan pada bulan Mei dan Jun 2012 bagi memperolehi 

secara terperinci dan mengenalpasti masalah secara jelas. Mereka yang terlibat dalam 

kajian analisis awal ini terdiri daripada empat orang guru Pendidikan Seni Visual iaitu dua 

orang guru lelaki dan dua orang guru perempuan. Manakala murid yang terlibat pula ialah 

tiga orang murid lelaki dan seorang murid perempuan di tahap dua. Murid terdiri daripada 

murid tahun lima sekolah tersebut. Tujuan kajian analisis awal adalah untuk 

mengenalpasti masalah dalam proses pengajaran dan pembelajaran Pendidikan Seni 

Visual bagi murid cacat pendengaran. Permasalahan itu merangkumi faktor strategi 

proses pengajaran dan pembelajaran, faktor persekitaran seperti bahasa, idea, bahan dan 

faktor emosi dan sosial murid semasa pengajaran dan pembelajaran dijalankan. Kajian ini 

dijalankan dengan mendapatkan data menggunakan kaedah pemerhatian dan temubual. 

 

Jadual 1.2  

Taburan Demografi Guru 

Maklumat Latar Belakang 

Jantina :   Lelaki   2  Perempuan            2  

Lokasi sekolah :  Bandar   

Gred Sekolah :      B 

Opsyen :   Seni      3  Bukan Opsyen  1 

Pengalaman mengajar : < 10 Tahun 3   

  

 


